
Sistemi për e-Buxhetim i mbështetur nga ShBA’të ka 
potencial për përmirësimin e planifikimit buxhetor dhe të 
analizave në Maqedoni  
 

 
Shkup – Ngarkesa administrative për Ministrinë e Financave (MEF) dhe ministritë që e përgatisin 
buxhetin, pritet që dukshëm të reduktohet me implementimin e sistemit elektronik i cili do të përgatitet për 
MEF në bashkëpunim me Agjencionin për Zhvillim Ndërkombëtar të Shteteve të Bashkuara (USAID), me 
asistencë teknike nga Departamenti për Thesarin e Shtetit (MEF) të ShBA’ve. 
 
e-Gov projekti i USAID’it dhe MEF nënshkruan marrëveshje për fillim të punës në zhvillimin e online 
solucioneve për përgatitjen dhe monitorimin e buxhetit të Republikës së Maqedonisë. Softueri për 
aplikacionin e-Buxhetim do të finansohet nga USAID, pjesë e Misionit të ShBA’ve në Maqedoni.   
  
“Ky do të jetë një sistem i sofistikuar i cili ofron mundësi për përmirësimin e transparencës së procesit 
buxhetor. Me përdorimin e sistemit të ri, përgatitja dhe parashtrimi i buxhetit nga ana e ministrive do të 
jetë e shpejtë dhe e saktë,” theksoi Jerker Torngren, Shef i Projektit e-Gov i USAID’it. “Sistemi poashtu do 
ti sigurojë Ministrisë së Financave një mjet modern për analiza më të mira, planifikim dhe monitorim të 
buxhetit. Kjo e përfshin edhe aftësinë e modelimit të skenarëve buxhetore të bazuara në politika dhe 
opsione ekonomike alternative.”    
 
Sistemi është i aftë për përpunim të sasisë shumë të madhe të të dhënave në mënyrë të shpejtë dhe të 
saktë.  
 
“Sistemi i ri do ti mundësojë Ministrisë së Financave përgatitjen dhe distribuimin e cirkularëve buxhetor 
online. Çdo përdorues i buxhetit mundet sipas ligjit të kompletojë dhe të parashtrojë kërkesa buxhetore 
online duke e përdorur certifikatën digjitale të posa aprovuar,” tha Ministri i financare Nikola Popovski. 
“Pas aprovimit të buxhetit nga ana e kuvendit, sistemi poashtu do të ju lejojë Ministrive monitorimin e 
harxhimit të buxhetit në mënyrë më efektive.”    
 
Softueri i zhvilluar është një aktivitet i e-Gov projektit të USAID’it, (www.e-Gov.org.mk), i cili ka për qëllim 
të ndihmojë Republikën e Maqedonisë në rritjen e efikasitetit dhe transparencës së menaxhimit të sektorit 
publik dhe të çelë kanale të reja për biznes në një mënyrë të hapur dhe të sigurtë, duke e bërë 
Maqedoninë më atraktive për komunitetin investues.   
 
Tenderi zyrtar për të zgjedhë kompani për zhvillim të softuerit si dhe përshkrim i detajuar i sistemit, mund 
të gjinden në www.e-Gov-org.mk. 
 



 
 

 
 

SHËNIME DERI TE REDAKTORËT: 
 
Populli amerikan, përmes USAID-it, në Maqedoni ka investuar më shumë se 450 milionë dollarë që nga 
viti 1993. Për momentin po zbatohen mbi 20 projekte me vlerë prej më shumë se 30 milionë dollarë në 
vit. Këto projekte janë të përpiluara me qëllim të mbështetjes së kalimit të Maqedonisë në demokraci 
multietnike të bazuar në tregun e lirë. Ato përfshijnë nisma për përshpejtimin e rritjes ekonomike, për 
zhvillimin e institucioneve demokratike dhe për edukimin e qytetarëve për një ekonomi moderne. USAID-i 
bashkpunon me më tepër se 100 shtete.  Për më shumë informata 
vizitoni faqen http://macedonia.usaid.gov . 
 
 
 


